
Soos gewoonlik is die jaarlikse Majubafees weer
by die Majubaberg gevier.

Dit vind plaas die Saterdag in Februarie naaste
aan Majubadag, wat 27 Februarie is.

Elke jaar word ‘n ander volksorganisasie deur die
Majuba Boerevolktrust, wat die terrein besit en
bestuur, genooi om die fees aan te bied en die
praktiese reëlings te aanvaar. Hierdie jaar het TLU
SA as gasheer opgetree en het TLU SA se presi-
dent, mnr. Henry Geldenhuys, dan ook die fees-
rede gelewer.

Die Majubafees is al ongeveer 40 jaar ‘n ge-
reelde instelling op die volkskalender. Veral die
jonger geslag vind dit aangenaam, en mense wat
dit destyds as kinders saam met hulle ouers byge-
woon het, is nou self ouers wat hulle kinders saam-
neem.

Die HNP is elke jaar daar met ‘n bemarkingstal-
letjie, en hierdie jaar was geen uitsondering nie,
Die stalletjie is beman deur die HNP-leier, mnr.
Frits van Graan en ondervoorsitter, mnr. Dewald
Breytenbach.

Majuba weer kleurvol herdenk

R15
Bedryfskoste 

per eksemplaar

Die Dundee Diehards is elke jaar by 
Majuba om jaarliks te “sneuwel” 
tydens die “Slag van Majuba”. 

Dit vind egter nie op die berg self plaas nie,
maar die skyngeveg word op ‘n laer deel 
van die terrein gehou waar dit vir almal 
sigbaar is. Na afloop daarvan, verkeer 

Boer en “Brit” gesellig saam.

Een van die besoekers aan die 
HNP-stalletjie op Majuba was die 

bejaarde mnr. Kosie Erasmus (middel). 
Hy is ‘n voormalige voorsitter 

van die HNP en strydros in Natal. 
Saam met hom is mnr. Renier Aicher (links) 
en HNP-leier, mnr. Fritz van Graan (regs).

HNP ondervoorsitter, Dewald Breytenbach, 
hou die fort in die HNP se bemarkingstalletjie.

Feesgangers maak hulle Saterdag vroegoggend
reg vir die formele verrigtinge, voordat die berg

op die agtergrond daarna bestyg word en daar ‘n
historiese vertelling plaasvind oor hoe die Slag

van Majuba in 1881 plaasgevind het.



Daar gebeur so baie dinge in die
politiek van die dag, dat ‘n kom-
mentaar elke tweede week veels te
weinig is. Gebeure regverdig ‘n kom-
mentaar elke dag, waarvoor ons
helaas nie die tyd of plek het nie –
ons redaksie en medewerkers lewer
hulle bydrae in ekstra of vrye tyd
aangesien hulle ander bedrywig-
hede het wat hulle besig hou. En as
daar ‘n krisis is na ‘n storm wat die
redakteur se drade en elektriese hei-
nings beskadig, geniet dit helaas
voorrang en dan gebeur dit dat ons
later is as gewoonlik, soos met
hierdie uitgawe. Met meer finansies
beskikbaar, kan voltydse personeel
aangestel word om dié situasies te
oorbrug. Ons vra dus verskoning

vir die later verskyning.

Tog het ons dit hierdie uitgawe goedgedink om meer
as een onderwerp in die kommentaar te hanteer,
met die gevolg dat ons kommentaar langer as nor-
maalweg gaan wees, maar ons onderskei darem
die verskillende kommentare met tussenhofies.

Buiteland

In hierdie uitgawe gee ons dalk meer aandag aan
die buitelandse nuus as andersins. Daar is egter
‘n klompie gebeure in volksnasionalistiese kringe
wat uiteindelik ook op ons volk ‘n invloed kan hê,
soos die vordering van Vlaams Belang in Vlaan-
dere; die regeringsvorming hopelik onder Geert
Wilders in Nederland; helaas die skuldbelydenis van
Nederlandse Gereformeerde Kerke oor hulle his-
toriese onderskeid tussen wit en swart; belaglike
denke ook in Nederland om die term “moeder” te ver-
vang met “ouer uit wie die kind gebore is”; die Iere
wat stem teen bepaalde liberale voorstelle; natuur-
lik die gebeure in Amerika, waar die hoofrolspelers
Donald Trump en Joe Biden is; en hoe die wêreld
se groot geldmagnate weer ‘n geleentheid sien om
geld te maak uit ‘n oorlog, en ‘n land te verkneg, am-
per soos tydens die belaglike Covid-tydperk.

Dit is dan die rede vir ons buitelandse aandag, want
die wêreld het in wese klein geword, en wat die
een raak, raak die ander. En natuurlik hoop ons
dat volksnasionalisme wêreldwyd so ‘n stukrag sal
word, dat dit ook ons mense sal bemoedig en laat
besef dat ons nie skaam vir onsself en ons eie hoef
te wees nie.

. Sommer baie kommentaar Verkiesingsmanifeste

Die verkiesingsdatum is afgekondig en die meeste
deelnemende partye het hulle verkiesingsmani-
feste bekend gestel.

Wat ‘n teleurstelling! Die een manifes klink soos die
ander een, en die party met die meeste misluk-
kings, die ANC, maak die meeste beloftes, terwyl
enige persoon met ‘n grein politieke insig weet dat
as hulle na dertig jaar aan bewind geen belofte kon
hou nie, hulle dit ook nie in die volgende dertig jaar
sal kan doen nie.

Aan die linkerkant ding die ANC mee met Julius
Malema se EFF, en dié maak meer konkrete stel-
lings in sy manifes as die ANC. Die tweede gevaar-
like mededinger vir Cyril Ramaphosa en sy span,
en sy aartsvyand, Jacob Zuma, wat nou die stem-
trekker is vir die nuwe Umkhonto we Sizwe (MK)
Party. Al kan Zuma weens sy opgelegde gevange-
nisstraf vir minagting van die hof, nie teruggaan
parlement toe nie, is dit duidelik dat hy die beleid-
maker is by MK. Hy speel sy Zoeloe-nasionalistiese
kaart, saam met die anti-blanke sogenaamde Wit-
Monopolie-veldtog, baie goed, en MK gaan ‘n
klomp stemme wegtrek van die ANC, die EFF in
veral Natal, en ook die IVP, wat tradisioneel die
sterk een in Natal was, en die laaste tyd in munisi-
pale tussenverkiesings besonder goed gevaar het.
MK gaan waarskynlik die opkoms van die IVP stuit.

Ons belang lê meer by die sogenaamde Veelpar-
tyhandves wat tot stand gekom het uit ‘n aantal
partye soos die DA, IVP, VF Plus, ACDP en ver-
skeie ander nuwelinge op die politieke toneel. Ons
belang is nie omdat ons daarby betrokke is nie, in-
teendeel, maar omdat baie Afrikaners en Blankes
wel hulle heil daar gaan soek.

Meningspeilings die laaste dae wys dat die Veel-
partyhandves in sekere plekke soos die tradisio-
nele PWV-gebied en Natal, goeie steun kan ver-
wag. Die Wes-Kaap sal waarskynlik ook daaron-
der val, maar staan nie so uit nie, omdat die DA
reeds in beheer is daar.

Dieselfde meningspeligings kyk ook na die steun
van individuele partye, en daaruit blyk dit dat die
DA verreweg die sterkste rolspeler in die Veelpar-
tyhandves is. Daar moet onthou word dat DA-leier,
John Steenhuisen, by die DA se laaste kongres
hierdie koalisie bepleit het, weliswaar onder die
naam van ‘n Moonstone Pact. Dié naam is nie aan-
vaar nie, maar behalwe dit, het alle ander partye in
die DA se koalisie-bed gespring. In feite het Steen-
huisen se strategie skitterend geslaag vir die DA, 

(Vervolg op blasy 16)

Semantiese Bedrog (2)

Dolf Buitendach

Die boek “Semantiese Bedrog”, is verdeel in twee
hoofgedeeltes, naamlik “Die Aanslag” en “Besin-
ning”. Die eerste gedeelte se ses hoofstukke is:

• Semantiese woorde as propaganda vir 
volksondermyning en breinspoeling.

• Semantiese woorde: betekenis en alternatief.
• Halwe waarhede en leuens in die 

propaganda-aanslag.
• Ekonomiese krag is volkskrag.
• Taalvermenging is taalvernietiging.
• Die uitdaging.

Die tweede gedeelte van die boek bevat drie hoof-
stukke:
• Is die Afrikaner se kultuurgrondslag volhoubaar 

binne die ANC-bedeling?
• Hergroepering – Die Alternatief.
• Die wonder van vryheid.

Die bespreking van hoofstuk een het in die vorige
uitgawe van Die Afrikaner verskyn. In hierdie uit-
gawe word hoofstuk twee bespreek wat handel oor
semantiese bedrogwoorde wat deur die linkses in
ons taal gevestig is en wat deur die ewe linkse
media se ondersteuning as normaal opgedring is
in ons taalgebruik. 

Elke propagandawoord wat gevestig is het die ele-
ment van semantiese bedrog ten doel. Omdat die
propagandis Engels as taal verkies, word die En-
gelse woorde ook genoem. 

Sommige woorde en of uitdrukkings wat in die
boek uitgewys word sluit woorde in soos:

Agtergeblewe gemeenskap (disadvantaged com-
munities): die boek beveel “agterblywende ge-
meenskap” aan omdat dié betrokke gemeenskap
steeds agterbly, ten spyte van die politieke bevoor-
deling.

Bemagtiging (empowerment): Die Verklarende Afri-
kaanse Woordeboek van Kritzinger e.a. verklaar

Moeg vir die stad en sy gejaag?
Breek weg vir ’n naweek, middeweek of vakansie by

Voorbegin Bosveldverblyf
Ongeveer 25km vanaf Warmbad, onder die pragtige Waterberge. Beleef die rustigheid van die pragtige Bosveld in
ons volledig toegeruste selfsorg chalét, waar kleinwild hulle amper op jou braaiplek tuismaak, en waar ons die
lekker Bosveldhout en tuisgebakte beskuit boonop gratis voorsien.

Prys: R799 per nag vir die hele Chalét (maksimum 4 persone). (Pensionarisse en lesers van Die Afrikaner kry spesiale afslag!)

Skakel ons by 076 563 3800 of bespreek by vandegraafhenk@gmail.com of besoek ons op Facebook.

“bemagtiging” as: “in sy mag kry, oormeester, oor-
weldig, eie maak”. Die boek “Semantiese Bedrog”,
beveel aan dat ons die woord moet vervang met
“inpalming”, want dit is tog die strategie wat daar-
mee beoog word, naamlik bevoordeling ten koste
van ander.

Swart Ekonomiese Bemagtiging (Black Economic
Empowerment): die aanbeveling is “Aandele Af-
persing vir Swartes”, wat verkort kan word tot AAS.
Die regering het later die AAS se swart bevoorde-
ling uitgebrei met Breë Basis Ekonomiese Bemag-
tiging (Broad Base Black Economical Empower-
ment) waarop die boek aanbeveel Breë Bas AAS.

Deursigtigheid (Transparency): met die toename
in die regering se korrupsie word die woord al hoe
minder gebruik, want die sogenaamde deursig-
tigheid het al hoe minder deursigtig geword. Die
boek beveel “Skortsigtigheid” aan; daar skort iets
met die deursigtigheid. Die eindproduk het die land
se ekonomie en samelewing benadeel.

Gelyke indiensneming (Equal opportunities): die
meer passende woord “Ongelyke indiensneming
of parasiet-onderneming” is voorgestel. Die prys
wat Suid-Afrika betaal kan gesien word by Eskom,
SAL, die poskantoordienste, staatshospitale, die
polisiediens en menige ander ondernemings waar
meriete aanstellings vervang is met swartbevoor-
deelde aanstellings.

Nuwe Demokratiese Suid-Afrika (New Democratic
SA): die boek beveel aan “Nuwe Kriminele SA”,
want daar het min van die sogenaamde demo-
krasie gekom, maar veel meer korrupsie en die in-

eenstorting van regeringsdienste. 

Die Griekse filosoof, Plato, het reeds in sy leeftyd
(427 – 347 v.C.) ondervind dat ’n demokrasie mis-
bruik kan word en hy het dit sy lewenstaak gemaak
om as opvoeder die mens te probeer inlig. Hy het
tot die gevolgtrekking gekom dat ’n demokrasie in
die verkeerde hande, die slegste vorm van rege-
ring in sy tyd was weens die populistiese wyse
waarop die leiers verkies is deur kiesers wat nie
insig het nie. Hy skryf in sy “Die Republiek” (eie
vertaling):

Dieselfde gebeur met die populistiese leier. Sy on-
dersteuners sal alles doen wat hy sê, en die ver-
soeking om bloed te vergiet word onweerstaanbaar.
Hy bring nuwe wette teen sy teenstander, neem
hom howe toe en laat hom vermoor en vernietig
menselewens. Sy teenstanders word verban, ver-
volg, wette gekanselleer, eiendom en grond ont-
neem. Die leier word so vasgevang in sy mags-
misbruik en verander, vir selfbeskerming teen sy
teenstanders, van mens tot wolf en maak homself
tiran.
Die volgende woorde word ook in die boek behan-
del en weens beperkte ruimte kortliks genoem.
Regstellende aksie, aanbeveling “Affirmative Ac-
tion”. Affirmative beteken bevestig of rugsteun en
het niks met regstelling te doen nie. Net soos wat
apartheid ’n internasionale woord geword het en
gediskrediteer is, kan hierdie gediskrediteerde En-
gelse woord ook maar in Afrikaans gebruik word.

Geloftedag is verpand vir Versoeningsdag. Dié
woord moet uit ons woordeskat verwyder word en
is slegs vir die gebruik deur die “tiran”.

Skrifgedeelte: 1Joh. 4:18  Daar is geen vrees in die liefde nie;
maar die volmaakte liefde dryf die vrees buite, want die vrees
sluit straf in, en hy wat vrees, het nie volmaak geword in die
liefde nie. 
Oordenking:
Miskien is dit die gedagte, die onsekerheid oor my saligheid
wat my bang maak. Miskien is dit die toestand in die land,
of wêreld wat my dalk net so bietjie angstig maak. Dalk is
dit daai hoogtes wat my heeltemal bewerig maak of daardie
tonnel waar die dokter van my “kiekies” wil neem of die be-
noudheid tussen massas waar ek vasgedruk voel wat my
bang maak en my nat van die sweet laat!
Ons teksvers sê: “Daar is geen vrees...” nie! Fil. 4:6 “Wees
oor niks besorg nie, ...”. Matt. 6:31  Daarom moet julle jul nie
kwel en sê: Wat sal ons eet, of wat sal ons drink, of wat sal
ons aantrek nie? Johannes en Paulus maak dit duidelik dat
daar geen uitsondering op die reël is nie. Ek behoort geen
vrees te hê nie! Mattheus verskil nie van hulle nie, maar ge-
bruik net die toepaslike voorbeelde wat uit die res van die
gedeelte kom.
Kom ons klaar net eers die terme uit. In die genoemde Skrif-
gedeeltes kan die vrees en besorgdheid  ook voortdurende
gespannendheid oor ‘n saak of sake beteken. In die spreek-
taal: “stress”! Dit saam met fisiese vrees kan duidelik ver-
staan word uit hierdie en ander Skrifdele. Ons moet hulle
onderskei van inspanning! Wanneer ek in byvoorbeeld ge-
vaar kom, het die Vader ons liggame gemaak om adrena-
lien af te skei om die krisis te hanteer. Wanneer die krisis
verby is, kom my normale funksionering weer terug. Dít is
duidelik te onderskei van spanningsvolle situasies wat of
permanent daar is of gereeld voorkom.
Miskien help dit ook om beter te verstaan deur na die teen-
oorgestelde te gaan kyk. In dieselfde Filippense gedeelte
praat Paulus van: “... die vrede van God, wat alle verstand
te bowe gaan,...”. Hierdie vrede sou as die absolute teen-
pool kan staan. Daardie vrede wat ‘n Stéfanus met vrede
voor sy moordenaar laat staan (Hand. 7) of ‘n Policarpus
waarvan ons in die kerkgeskiedenis lees. Hy was die pre-
dikant van die Martelaarsgemeente, Pergamus. Toe hy vas-
gemaak lê op die strooibed om verbrand te word, sê die
laksman: (min of meer die volgende woorde) “Jy weet iets
van die lewe waarvan ons niks weet nie! Jy lê en glimlag op
die strooibed waarop jy gaan doodbrand, terwyl ons oor jou
gelieg het sodat ons jou skuldig kan bevind.” Hierdie vrede
wat verstand te bowe gaan, is die teendeel.

Die rede vir my vrees, kan my verstaan van die Evangelie
boodskap wees. Daar is drie algemene verkeerde verstaan
verskynsels wat baie spanning bring vir die mens. Die
ruimte sal ons dit regtig nie toelaat om omskrywende om-
skrywings van dié drie te gee nie, maar ons sal kortliks om
die beginsel te verduidelik kan gee. Die eerste van die drie
kan ons noem: hulle wat die Evangelie gebruik as dekman-
tel om agteraf te sondig. In kort hou hierdie mense vas aan
die waarheid dat God sy uitverkore kinders nie kan verlore
laat gaan nie. Hulle kruppel verstaan van die beginsel en die
betekenis daarvan, maak hul traak-my-nie-agtig! Soort van:
“Ek kan nie verlore gaan nie, dus waarom al die moeite met
my denke en my dade”. Hierdie valse selftevredenheid, bring
baie spanning, al sou die draer daarvan dit nie wil erken nie.
Die ander twee, formaliste en wettisiste, weet dat gelowiges
volgens die wet leef maar hul misverstand is: hulle dink
hulle moet volgens die wet leef sodat hul gered kan word,
nie omdat hul reeds gered is nie! Hulle het verskillende
maniere hoe hulle hul self probeer regverdig want ten diep-
ste weet hulle dat geen mens die wet volmaak kan leef nie.
Net die korrekte verstaan van die Evangelie van Ef. 2:8:
Want uit genade is julle gered, deur die geloof, en dit nie uit
julleself nie: dit is die gawe van God; kan ware vrede bring.
Kom ons stel dit anders. Slegs wanneer ek hierdie waarheid
so gereeld bedink en probeer leef, kom ek by die punt dat
ek geen vrees vir die dood meer het nie, want die wete dat
ek aan my getroue Saligmaker behoort of ek lewe en of ek
sterwe, is dan nie meer ‘n kognitiewe kennis nie, maar word
‘n empiriese waarheid! Dit is nie meer blote kennis wat ek
opgedoen het nie, maar ‘n beleefde werklikheid.
Hierdie wete laat die liefde van God in my lewe volmaak
word! Dit neem ook al die ander, kan ons dit noem, se-
kondêre bronne van vrees weg. Die vrees vir die hoogte of
engte of wat ook al. Die wete dat ek kan doen wat ek moet
doen, ek is veilig by my Verlosser oorheers my denke.
Natuurlik is hierdie nie iets wat soos ‘n lig, plotseling aan of
af geskakel kan word nie, maar ‘n proses wat groei. Die
belofte van Paulus geld egter vir ons almal! As ek werk
maak van die Evangelie waarheid, as ek dit nie net praat
nie, maar my denke en my dade daardeur bepaal word, is
“... die vrede van God, wat alle verstand te bowe gaan,...”,
ook my deel!
Gebed: Hemelse Vader, sal u ons asseblief lei in die kor-
rekte verstaan van U Woord en die toewyding om dit nie
net te bestudeer nie, maar ook te leef!                     AMEN

Woord en wêreld
Het jy vrees in jou lewe?

Deur Dr. Gideon Grobler

Geagte lede en vriende,

Op 29 Mei 2024 vind die sewende veelrassige
verkiesing in Suid-Afrika plaas.  Dit is weer eens,
soos die afgelope ses verkiesings, gebaseer op
die Godlose grondwet wat sogenaamd die opper-
gesag in die land is, sodat God Drie-enig daardeur
absoluut misken en verag word.

Ons in die HNP voel verplig om volksgenote te
waarsku om nie ‘n oordeel oor hulself te bring deur
te stem nie.  Daardeur word ook aan die wêreld
getoon dat ons die volksvreemde stelsel verwerp
omdat dit onwettig is as gevolg van misleidende
onderhandelinge en ons die uitslag daarvan nie sal
aanvaar of erken nie.

Die HNP ag dit sy plig om die verkiesing te beveg
deur Blankes af te raai om te stem en te verenig as
weerstandsgroep teen die huidige korrupte en wan-
ordelike bestel, sodat wanneer dit in duie stort daar
eensgesindheid sal wees om ons land weer oor te
neem en op te bou as ‘n Christenland in ons eie taal.

Die stryd verg egter fondse om propaganda teen
deelname aan die verkiesing te maak.  Die vals pro-
paganda om ‘n nasionale gesondheidsfonds daar te

stel, vermorsing van belastinggeld met wanbestuur,
korrupsie, ens., asook die onbeheerde staatskuld
wat deur middel van goudreserwes van die Reser-
webank gedelg moet word, moet aangespreek word.

Al hierdie aksies benodig fondse en daarom ver-
soek die leierskap van die HNP dat u ons onder-
steun met finansiële bydraes deur middel van “eft”-
oordragte of maandelikse debietorders van R50 of
meer per maand. (Debietorderopdragvorm is op
bladsy 20).

Vir verdere inligting, besoek gerus die Die Afrikaner
se facebookblad asook die webblad van die HNP
nl. www.hnp.org.za.

Kom ons stry die stryd saam.  Ons maak staat op u.

Fritz van Graan
HNP Leier

082 854 2643

Naam van Rekening: Uitgewer van Die Afrikaner
Bank - ABSA
Tjekrekening

Rekeningnommer - 020001348
Takkode - 632005

Vlaams Belang skitter in meningspeiling

In ‘n meningspeiling deur De Stemming in Vlaan-
dere, het Vlaams Belang as sterkste party na vore
getree en sy naaste teenstander, N-VA, stof in die
oë geskop.

Dit word hoofsaaklik toegeskryf aan die oorheer-
sende tema van immigrasie. Daarbenewens spog
Vlaams Belang met ‘n uiters lojale ondersteuners-
basis.

Die verkiesing vind oor vier maande plaas, en tans
staan Vlaams Belang se steun op 27,8 persent,
wat die hoogste telling is wat dié party nog ooit be-
haal het. Die N-VA se steun het gedaal tot 18,9 per-
sent. 

Die verkiesingswedloop moet nog begin, maar
op grond van De Stemming se uitslag het Vlaams

Belang reeds ’n sterk kans vir ‘n oorwinning.
Navorsers het kiesers gevra oor die rede vir die

sterk vertoning, en dit is duidelik dat die onwettige
immigrante-instromings in België een van die groot-
ste redes is, aangesien Vlaams Belang ‘n sterk
“Eie Volk Eerste”-benadering het, en dus teen die
immigrasiestroom gekant is.

De Stemming se opname het gewys dat vir meer
as een uit elke vyf kiesers die immigrasie die groot-
ste probleem is waarmee die land tans worstel,
gevolg deur koopkrag en ontevredenheid met po-
litiek.

In 2014 het die N-VA die “krag van verandering”
vasgevang, vandag geld dit veral vir Vlaams Be-
lang. Die woord “verandering” kom ook verskeie
kere in die stemmotiewe voor, so ook die ergernis
oor die kordon sanitêre – ‘n politieke ystergordyn

wat al sedert Vlaams Blok, Vlaams Belang se voor-
ganger, deur alle partye rondom Vlaams Belang op-
gerig is om dié party uit enige regeringstrukture te hou.

Vlaams Belang se kiesers is ook baie lojaal aan
die party. Van 2019 se kiesers sê nie minder nie as
91 persent dat hulle in 2024 weer vir dié sal party
stem. Op die vraag hoe seker hulle van hul stem is,
gee Vlaams Belang-kiesers ’n gemiddelde telling
van 86 persent, die hoogste telling van alle partye.
Die party het egter ook relatief baie nuwe kiesers. 

Nog meer opvallend is dat Vlaams Belang die
meeste stemme van alle partye onder potensiële
kiesers behaal. Op die vraag of “jy ooit vir hierdie
party kan stem”, het nie minder nie as 41 persent
van die respondente aan Vlaams Belang ’n telling
van minstens 6 uit 10 gegee. Die party word nou
gevolg deur die N-VA met 39 persent, maar Vlaams
Belang is duidelik die beste party om daardie
potensiaal vas te vang. Aan die ander kant dui die
helfte van die Vlaminge aan dat Vlaams Belang 'n
party is waarvan hulle glad nie hou nie. Die afkeer
van Groen (54 persent) of die PVDA (53 persent)
is selfs groter.

Die navorsers het bevind dat die kiesers van
Vlaams Belang, veel meer as dié van die ander
partye, wel 'n duidelike profiel het. Die party lok
byvoorbeeld meer jong mense as gemiddeld, meer
mans, meer minder opgeleide mense, meer lae in-
komste en minder mense met ’n buitelandse agter-
grond.

De Stemming het voorheen gewys dat Vlaams
Belang-kiesers verreweg die laagste telling behaal
in terme van tevredenheid met demokrasie en ver-
troue in instellings – regerings, parlemente of poli-
tieke partye. “Dit is baie duidelik dat Vlaams Belang
meer as enige ander party politieke ontevredenheid

uitspreek,” sê die navorsers. “Met daardie party is
die verwerping van die politieke stelsel feitlik ab-
soluut en algemeen.”

Tien persent van die kiesers twyfel egter steeds.
’n Verskuiwing kan nie uitgesluit word nie, maar
volgens De Stemming moet die N-VA dringend
ander verkiesingstemas op die kaart plaas. ’n Ver-
gelyking tussen kiesers van albei partye toon dat
Vlaamse Belangers vinniger die oorskakeling sou
maak as die migrasiekwessie skielik minder be-
langrik sou word. Maar die omgekeerde geld ook:
hoe belangriker migrasie in die veldtog is, hoe
groter is die kans dat nog meer N-VA-kiesers na
Vlaams Belang sal oorskakel.

Nederland het nog geen nuwe regering

Na die verkiesings op 23 November 2023 waarin
die PVV van mnr. Geert Wilders in Nederland die
sterkste party geword het, is daar egter nog geen
regering gevorm nie, en is dit steeds onseker wie
die nuwe premier gaan word.

Die aangewese onderhandelaar, Kim Putters, is
nog besig om met die vier sterkste partye te onder-
handel, en moet eersdaags aan die Huis van Ver-
teenwoordigers verslag doen oor sy vordering ná vier
weke se samesprekings oor moontlike konstruk-
sies wat ’n regse alliansie, ondanks al die huiwer-
ing, lewensvatbaar kan maak.

Dit beteken dat die oomblik van waarheid nader
kom vir die partyleiers van PVV, VVD, NSS en BBB.

Dit is seker dat Pieter Omtzigt se NSS nie saam
met Geert Wilders se PVV aan 'n 'normale' meer-
derheidskabinet sal deelneem nie. Die ander drie
partye wil egter nie hê hy moet bloot as ’n verdraag-
same vennoot dien sonder veel verbintenis tot die
nuwe span ministers nie.

’n Konstellasie moet dus bedink word waarbinne
NSS ’n sekere mate van ondersteuning beloof, son-
der dat Omtzigt daarvan beskuldig word dat hy Wil-
ders in die saal gehelp het. Die mees bespreekte

opsie is die 'buiteparlementêre' variant.
In daardie model verbind die vier partye slegs tot

die beginsel van 'n koalisieooreenkoms en die ver-
dere besonderhede hiervan word aan die minis-
teriële span oorgelaat. Die vier partyleiers sal dan
in die Kamer moet aanbly. ’n Belangrike vraag is wie
Eerste Minister gaan word.

Uit al vier kampe is daar ’n volgehoue versekering
dat hoewel daar baie struikelblokke in die pad is,
daar ook geen geloofwaardige alternatief is nie.

Putters het een deurbraak behaal: dit is die eer-
ste keer dat die vier partye weer saam aan tafel ver-
skyn sedert Omtzigt die samesprekings aan die
begin van Februarie afgebreek het. Daardie skeuring
het gelei tot verkoelde verhoudings, en soms tot
openbare bespottings aan beide kante.

Sedertdien het Putters altyd een-tot-een of in
pare met die partyleiers gepraat. Hy het Vrydag
verduidelik dit strook met sy strategie om so vinnig
moontlik 'vrugbare politieke samewerking' te be-
werkstellig.

As dinge nie uitwerk met die PVV en die BBB nie,
sal die VVD en NSS moet staatmaak op Groen-
Links-PvdA en D66, wat hulle as 'n selfs meer in-
gewikkelde opsie beskou, gegewe die verkiesings-
uitslae. Dié variant sal eers in sig kom wanneer alle
paaie na 'n regse kabinet definitief afgesny is.

Terselfdertyd waak Putters teen te veel optimis-
me. Hy durf nog nie sê dat ’n kabinet op pad is nie.
"Ek het regtig 'n aantal gesprekke met die party-
leiers nodig daarvoor."

Nikki Haley val uit, 
maar gee nie steun vir Trump nie

Nikki Haley (52), Donald Trump se laaste uitdager
in die Republikeinse voorverkiesings, val uit die wed-
loop. As Trump haar steun en dié van haar kiesers
wil hê, sal hy daarvoor moet werk, waarsku sy.

Na 'n teleurstellende Super Dinsdag het Nikki
Haley die daaropvolgende dag aangekondig dat sy
haar veldtog beëindig. Sy het Dinsdag net oud-pre-
sident Donald Trump van 'n totale triomf weerhou:
Haley het ná haar vorige oorwinning in die hoof-
stad, Washington DC, die staat Vermont gewen.
Sy het dit gedoen deur haarself voor te hou as die
alternatief vir konserwatiewes en sentriste wat nie
'n tweede stryd tussen Biden en Trump in Novem-
ber wil hê nie.

Dié groep kon ’n deurslaggewende rol vir Haley
gespeel het as sy werklik die Republikeinse presi-
dentskandidaat geword het. Maar daardie scenario
het nooit in sig gekom nie. In Februarie het sy reeds
verloor in Suid-Carolina, die suidelike deelstaat waar

sy goewerneur was van 2011 tot 2017. Super Dins-
dag het Haley 'n laaste kans gebied om 'n verskil te
maak, maar 'n karige oorwinning in 'n staat met
baie gematigde kiesers was minder as wat gehoop
is en minder as wat sy nodig gehad het.

As ondersteuner van militêre hulp aan Oekraïne
het Haley, Trump se voormalige ambassadeur by
die VN, aansienlik beter gevaar as Trump onder
kiesers wat omgee vir buitelandse beleid. Dit het
geblyk uit die opname wat deur die meningspeilings-
agentskap, Edison Research, namens 'n aantal
Amerikaanse media, gedoen is. Sy het ook beter
gevaar by kiesers wat glo dat die meeste onge-
dokumenteerde immigrante die geleentheid gebied
moet word om aansoek te doen vir wettige status,
en ook onder Amerikaners wat glo dat Joe Biden
die wettige wenner van die 2020-verkiesing was.

Haley het dus die Woensdag na Super Dinsdag
geen ander keuse gehad as om Trump geluk te
wens nie, hoewel sy ooglopend nie gelukkig was
daaroor nie. "Ek wens geluk aan wie ook al presi-
dent van Amerika sou word," het Haley haar geluk-
wensing gekwalifiseer. Boonop het sy nie stem-
advies ten gunste van Trump verskaf nie. As Trump
haar steun wil hê en dié van die kiesers wat hy nog
kan oortuig, sal hy daarvoor moet werk. Dit be-
teken ook om Haley self in ag te neem. “Alhoewel
ek nie meer ’n kandidaat is nie, sal ek nie ophou om
my stem te gebruik vir die dinge waarin ek glo nie.”

Dit lyk of Trump voorlopig nie veel moeite wil doen
nie. "Nikki Haley het 'n pakslae gekry," het Trump
verklaar, voordat hy beweer het dat byna die helfte
van haar kiesers "radikaal linkse Demokrate" was.
Sy Demokratiese teenstander, Joe Biden, het nie
gehuiwer om by die gesprek aan te sluit nie. “Don-
ald Trump het dit duidelik gemaak dat hy nie Nikki
Haley se ondersteuners wil hê nie. Ek wil duidelik
wees: daar is ’n plek vir hulle in my veldtog.”

Die feit dat Haley haarself as 'n 'gematigde' al-
ternatief vir Trump in die stryd om die benoeming
kon posisioneer, sê baie oor die verskuiwing na regs
van die Republikeinse party.

In die algemeen het Haley aangedui dat sy regs
is, maar nie ’n “chaos-kandidaat” soos Trump nie,

wat bereid is om die oppergesag van die reg om-
ver te werp en polities onvoorspelbaar is. Dit het haar
gewild gemaak onder 'n regse groep skenkers, deels
vanweë haar standpunte ten gunste van lae be-
lasting en teen nuwe invoerbelasting. Dit het haar
veldtog tot dusver aan die gang gehou, al het dit
gelyk of die oorwinning nie meer in sig was nie.

Noudat die uittrede 'n feit is, het Haley dit on-
duidelik gelaat wat haar volgende loopbaanskuif
sal wees. Die afgelope weke het sy dit duidelik ge-
maak dat sy nie ’n rol vir haarself as Trump se vise-
president sien nie. Dit lyk ook onwaarskynlik dat sy
in November as 'n onafhanklike kandidaat na die
wedloop sal terugkeer: dit sal haar aansien binne
die Republikeinse party ondermyn en Haley het
nog altyd gesê dat sy lojaal aan haar party sal bly.
Dit lyk baie meer waarskynlik dat sy haarself weer
in 2028 sal beskikbaar stel as kandidaat.

Nog ‘n oorwinning vir Trump

Donald Trump het behalwe Hailey se onttrekking,
nog ‘n oorwinning behaal toe die Amerikaanse Hoog-
geregshof eenparig die Colorado-hof se besluit om
Trump van die stembrief te verwyder, omgekeer
het.

Die Demokraat-aangestelde regters in Colorado
se Hooggeregshof het in Desember met vier teen
drie beslis dat voormalige president Donald Trump
op 6 Januarie by 'n opstand betrokke was, en der-
halwe nie verkiesbaar is om president te wees nie,
en dus nie op die stembrief in die staat kan ver-
skyn nie. In die maande sedertdien het Maine en
Illinois die Republikeinse voorloper insgelyks gedis-
kwalifiseer, wat Trump se regspan aangespoor het

om appèlle aan te teken.
Die Amerikaanse Hooggeregshof het een dag

voor die Republikeinse voorverkiesings in Maine
en Colorado, 'n eenparige uitspraak gemaak: "Om-
dat die Grondwet die Kongres, eerder as die State,
verantwoordelik maak om Artikel 3 teen federale
ampsdraers en kandidate af te dwing, keer ons dié
uitspraak om."

Hierdie besluit sal ongetwyfeld 'n impak hê op
pogings in ander state deur aktivistegroepe om hul
medekiesers te ontneem en president Joe Biden te
spaar om sy top-mededinger in die komende verkie-
sing in die gesig te staar.

Ses petisies, gesteun deur 'n Demokratiese groep,
het in September 2023 ‘n aansoek gebring om Trump
van Colorado-stembriewe te verwyder. Citizens for
Responsibility and Ethics in Washington het die
saak namens die Colorado-kiesers gebring.

CREW, 'n partydige aktivistegroep wat homself
as 'n regeringswaghond beskou, is voor die 2016-
verkiesing geoptimaliseer as 'n aanvalshond vir die
Demokratiese Party deur Media Matters-stigter, Da-
vid Brock. Die Colorado-inisiatief is uitgevoer onder
CREW se huidige president Noah Bookbinder, tot on-
langs 'n lid van die Biden Departement van Bin-
nelandse Veiligheid se Adviesraad vir Binnelandse
Veiligheid.

Volgens die aansoek is Afdeling 3 van die 14de
Wysiging oor opstand van toepassing op die pres-
ident, in hierdie geval Trump, en die Republikein
se optrede op 6 Januarie 2021 het gekwalifiseer.

Die staatshof se meerderheid het beweer dat dit "nie
ligtelik tot hierdie gevolgtrekkings gekom het nie,"
en het bevind dat Trump "betrokke" was by die op-
stand; dat Artikel 3 op die presidensie van toepas-
sing is; en dat Trump se toespraak van 6 Januarie

“Sy doodkry was (nog steeds) nie”

’n Stel van 8 DVD’s (ook op ’n geheuestokkie) 
oor die  politieke ontwikkeling oor die afgelope 

50 jaar en die rol van die HNP om die 
oorgawe aan die ANC te probeer keer.

Die vertellings word gestaaf deur unieke foto-
en lewendige video-materiaal uit dié era.

R800 per stel van 8 DVD’s 
(netjies verpak) of ’n geheuestokkie.



10    Die Afrikaner 15 Maart 2024

by die Ellipse nie deur die Eerste Wysiging beskerm
is nie.

Blaze News het voorheen opgemerk dat Trump se
regspan, wat teen die uitspraak geappelleer het,
aangevoer het dat:

"Artikel 3 van die Veertiende Wysiging verbied indi-
vidue slegs om 'n amp te beklee[.]... Dit verhoed nie
enigiemand om vir die amp mee te ding nie, of om
tot die amp verkies te word nie, want die Kongres
kan 'n artikel 3-diskwalifikasie enige tyd verwyder";

Die Hooggeregshof in Colorado het die Kiesers-
klousule oortree deur "die statute wat presidensiële
verkiesings beheer" te verontagsaam;

Trump het nie betrokke geraak by opstand nie;

Artikel 3 is nie van toepassing op die presidensie nie;
en,

Kongres is die regte liggaam om "vrae oor 'n presi-
densiële kandidaat se geskiktheid op te los," nie 'n
partydige staatshof nie.

Volgens sy uitspraak per curiam stem die Ameri-
kaanse Hooggeregshof klaarblyklik saam met Trump
se regspan oor hierdie laaste argument.

Die Hooggeregshof het opgemerk dat die Kon-
gres deur die Grondwet bemagtig is om "toepaslike
wetgewing" deur te voer om die Veertiende Wysiging
"af te dwing", maar dat state nie so 'n mag in die
geval van nasionale verkiesings geniet nie.

“Ons kom tot die gevolgtrekking dat state persone
wat staatsamptenare beklee of probeer beklee, kan
diskwalifiseer,” het die Hof geskryf. "Maar state het
geen mag kragtens die Grondwet om Artikel 3 af te
dwing ten opsigte van federale kantore nie, veral
die Presidensie."

“Dit kan kwalik as ’n verrassing kom, gegewe dat
die substantiewe bepalings van die wysiging 'be-
duidende beperkings op staatsgesag beliggaam',”
het die Hooggeregshof voortgegaan. "Ingevolge die
wysiging kan state nie voorregte of immuniteite ver-
kort, persone van lewe, vryheid of eiendom ontneem
sonder behoorlike proses, gelyke beskerming ont-
ken, of manlike inwoners die reg om te stem ontsê
nie... Aan die ander kant verleen die Veertiende
Wysiging nuwe mag aan die Kongres om die be-
palings van die wysiging teen die State af te dwing."

Al nege lede van die Hof het saamgestem dat
die Colorado Hooggeregshof se besluit "nie kan
bly staan nie."

Regter Amy Coney Barrett het opgemerk dat die
"hof 'n polities gelaaide kwessie in die wisselval-
lige seisoen van 'n presidensiële verkiesing besleg
het. ...Vir huidige doeleindes is ons verskille baie

minder belangrik as ons eenstemmigheid: Al nege
Regters stem saam oor die uitkoms van hierdie
saak. Dit is die boodskap wat Amerikaners huis toe
moet neem."

Regters Sonia Sotomayor, Elena Kagan en Ke-
tanji Brown Jackson het in hul eenstemmige me-
ning aangedui dat dit onwenslik is om Colorado toe
te laat om 'n presidensiële kandidaat eensydig te
verwyder, aangesien 'n kandidaat in 'n nasionale
verkiesing "'n chaotiese staat-vir-staat lappies-
kombers sal skep, in stryd met ons Nasie se fede-
ralisme-beginsels."

En Biden se Moslem-probleem...

In die voorverkiesings in die Amerikaanse staat
Michigan, 'n staat met baie kiesers met Arabiese
wortels, het pro-Palestynse aktiviste die huidige
linkse president, Joe Biden, 'n duidelike boodskap
gestuur. Sonder 'n koersverandering oor Gaza kan
die uittredende president nie die belangrike swaai-
staat wen nie, sê sy bondgenote.

Die 81-jarige Biden se ouderdom en geheue is nie
sy sterkste bate nie, en hy loop agter teenoor die
Republikeine se Donald Trump. Dan is daar ook
talle meningsvormers wat sy kandidatuur vir 'n
tweede termyn bevraagteken.

Biden kan dit dus nie bekostig dat nog meer
kiesers hom die rug toekeer nie. Maar dit is presies
waartoe sy lojale ondersteuning van Israel te mid-
de van die inval in Gaza lei, volgens die uitslae van
voorverkiesings in Michigan. Sowat 300 000 men-
se met wortels in Noord-Afrika en die Midde-Ooste
woon in daardie noordelike staat. Baie van hulle
het vir Biden in 2020 gestem, maar in Super Dinsdag
se voorverkiesing het hulle hom 'n duidelike waar-
skuwing gegee: sonder 'n radikale verandering van
koers in sy Gaza-beleid, kan hy baie stemme verloor
in die deurslaggewende swaaistaat.

Alhoewel hy die Demokratiese voorverkiesings
sonder veel moeite gewen het, was daar ‘n interes-
sante verskynsel. Baie veelseggend was die aan-

tal kiesers wat die blokkie "onverbonde" gemerk
het. Die progressiewe groep, Listen to Michigan,
het die afgelope weke 'n telefoonveldtog georgan-
iseer om kiesers te oortuig om 'n onverbonde stem
uit te bring om aan te dui dat hulle "Biden se fi-
nansiering van die oorlog en volksmoord in Gasa
ten sterkste afkeur."

Met die uitslag van die stemme het dit geblyk dat
ongeveer 100 000 mense “ontoegewyd” gestem het.
Dit is baie meer as gewoonlik en ver bo die doel-
wit wat Listen to Michigan homself gestel het. Die
groep het in die aanloop tot die voorverkiesing kie-
sers daaraan herinner dat Trump Michigan in 2016
met slegs sowat 10 000 stemme gewen het.

Dit is daardie klein verskille wat Michigan 'n swaai-
staat maak: een van 'n handvol state wat in No-
vember na óf die Republikeine óf die Demokrate
kan gaan. Dié state sal bepaal wie die volgende
Amerikaanse president sal wees.

Deur soveel ontoegewyde stemme te werf, ver-
sterk Michigan-aktiviste hulle boodskap dat hul
Biden se herverkiesing "in hul hande" het. Die hui-
dige Amerikaanse president sal "hul stemme moet
verdien met 'n dramatiese beleidsverandering".

Biden hoop dat 'n paar weke onderbreking in die
gevegte in Gaza, wat tussen Israel en Hamas on-
derhandel word, ook die gemoedere onder die
Demokratiese ondersteuners kan versag. Maar
sommiges verklaar reeds hardop dat hulle nie vir
Biden sal stem nie, maak nie saak wat nie, al speel
dit in Trump se hande. Na Super Dinsdag het Andy
Levin, 'n leidende Michiganse Demokraat, wat die
"ontoegewyde"-veldtog gesteun het, aan CNN ge-
sê, die Wit Huis weet ook "hoe kwaad mense is."

Dit is interessant hoe Biden se eie beleid hom nou
aan die hakskeen byt. Trump is teen instroming van
Moslems in Amerika, Biden is ten gunste daarvan.
Daar is al beweer dat Biden en die Demokrate vreem-
de invloei aanmoedig, en ook hul bes doen om die
nuwe immigrante burgerskap te gee sodat hulle vir
die Demokrate teen Trump kan stem. Hierdie beleid
skyn nou juis die teenoorgestelde uitwerking te hê.

Term “Moeder” dalk 
in Nederland vervang

Die uittredende linkse Nederlandse kabinet het voor-
gestel dat die woord 'moeder' nie meer in die bevol-
kingsregister verskyn nie. Daar is voorgestel dat
die term “moeder” vervang word met “ouer uit wie
die kind gebore is”.

Uittredende minister van binnelandse sake, Hugo
de Jonge, wil dit graag doen deur middel van 'n so-
genaamde kollektiewe wet, wat normaalweg aller-
hande klein aanpassings saamvat.

Toe daar groot ongelukkigheid hieroor rugbaar ge-
word het, het die minister dit inderhaas probeer om-
keer. Volgens De Jonge is 'n “onnodige fout” gemaak
wat binnekort deur 'n sogenaamde wysiging regge-
stel sal word. “Die woord “moeder” is pragtig en
verdien 'n plek in ons wet,” het die minister gesê. In
'n brief wat die ministerie van binnelandse sake ge-
stuur het, erken die regering dat 'n kollektiewe wet
slegs 'tegniese en beleidsneutrale' veranderinge
mag bevat — en dit is nie die geval met die ver-
vanging van die woord 'moeder' nie. Die woord bly
in die wet, het die ministerie gesê.

Die voorstel het 'n storm van verontwaardiging ont-
keten, veral uit die Christelike partye. Volgens die
Staatkundig Gereformeerde Partij (SGP) is dit nie
'n geringe aanpassing nie, maar 'n beduidende een.
Parlementslid, André Flach, het dit 'n 'slegte plan' ge-
noem. Volgens hom het die woord 'ma' groot waarde
'in terme van inhoud en emosie' vir baie vroue. Don
Ceder, Christenunie-parlements-lid, het ook woedend
gereageer en sê dit is 'onwens-lik, seer en baie sleg'.

Die regering het voorheen verklaar dat dit nie
wenslik is om die woord moeder met ’n geslags-
neutrale naam te vervang nie.

Nederlandse Gereformeerde Kerke 
bely skuld oor swart-en-wit denke

Die Nederlandse Gereformeerde Kerken (NGK) het,
soos die NG Kerk in Suid-Afrika al dekades gelede
gedoen het, “skuld oor die kerklike klimaat in die
tweede helfte van die vorige eeu, waarin teenstrydig-
hede op die lappe gebring is.” Nederlands Dagblad

berig dat die NGK-sinode gesê het dit was nie goed
nie en moes nie gebeur het nie.

“Ons as kerke moes meer versigtig gewees het
vir die klimaat van die absolute,” het sinodevoor-
sitter, Peter Sinia, namens die nasionale kerkver-
gadering gesê. “En dit moes ons nie meer as 'n
halfeeu geneem het om by daardie insig te kom
nie. Hier betaam dit ons om skuldbelydenis af te
lê, voor God en mens.”

Die skuldbelydenis kom byna ’n jaar ná die her-
eniging van die Gereformeerde Kerke en die NG
Kerke. Hierdie laaste kerkvereniging het ontstaan
na 'n skeuring in die Gereformeerde Kerke in die
laat 1960's. In daardie tye is harde woorde in die
bevryde Gereformeerde Kerke gespreek en teen-
strydige standpunte het duidelik geblyk, met die
gevolg dat verskeie Gereformeerde groepe op hul
eie gegaan het, maar verlede jaar is hulle herenig.

Iere stem Nee in referendum

Die nee-stem het gewen en is in die Ierse referen-
dums oor geslagsgelykheid 'n breër visie van die
gesin. Dit is wat die Ierse premier, Leo Varadkar,
sê. Die Ierse regering het 'n wysiging voorgestel
waarin die rol van Ierse vroue 'by die kaggelvuur'
geskrap sou word.

Varadkar het gesê dit is op hierdie stadium dui-
delik dat die voorgestelde wysigings aan die grond-
wet nie deurgevoer kan word nie na die goeie op-
koms vir die stemming. “Die regering aanvaar dus
die uitslag en ons sal dit ten volle respekteer,” het
Varadkar volgens die openbare uitsaaier RTÉ gesê.
“As leier van die regering, en namens die regering,
aanvaar ons verantwoordelikheid vir die uitkoms.”

Die Iere het na die stembus gegaan om oor twee
wysigings aan die grondwet te stem. Dit dateer uit
1937, 'n tyd toe Ierland deur 'n Puriteinse tak van die
Katolieke Kerk regeer is. Die grondwet bepaal by-
voorbeeld dat "'n vrou, deur haar lewe tuis, die staat
van 'n ondersteuning voorsien waarsonder die ge-
meenskaplike welsyn nie bereik kan word nie" en dat
"moeders nie deur ekonomiese noodsaaklikheid
verplig word om arbeid te verrig in versuim van hul

pligte tuis nie."
Die Ierse regering het 'n wysiging voorgestel

waarin die rol van Ierse vroue 'by die kaggelvuur'
geskrap sal word. In die plek daarvan sou 'n meer
algemene erkenning van sorg vir familielede wees.
Met die aankondiging van die referendum het Ro-
deric O'Gorman, Ierse minister van gelykheid, ge-
sê dat 'n vrou se plek is "waar sy dit ook al wil hê".

In 'n tweede referendum is breër grondwetlike
beskerming vir verskillende soorte gesinne voorge-
hou. Tans is dit net vir getroude gesinne beskikbaar,
terwyl daar baie ander vorme van saamwoon is.

Enige grondwetlike verandering in Ierland moet
deur middel van ‘n referendum gedoen word. Ier-
land, wat 'n baie Katolieke tradisie het, het die af-
gelope jare ook homoseksuele huwelike en 'n ver-
slapping van aborsiewetgewing deur referendums
goedgekeur.

Word Oekraïne in 'n private beperkte
maatskappy verander?

Op die Wêreld Ekonomiese Forum (WEF)-konfe-
rensie het BlackRock, die wêreld se grootste porte-
feuljebeleggingsmaatskappy, saam met JPMorgan,
'n beduidende inisiatief aangekondig wat daarop
gemik is om Oekraïne te ondersteun te midde van
sy voortdurende krisis. Hierdie finansiële reuse is
aan die voorpunt van die stigting van die Ukraine
Reconstruction Bank, 'n onderneming wat ontwerp
is om aansienlike private investering te bewerk-
stellig vir die heropboupogings in Oekraïne, wat
erg deur die oorlog geraak is.
Die verklaarde missie van die Ukraine Reconstruc-
tion Bank is duidelik: om miljarde dollars aan private
beleggings te kanaliseer om die oorloggeteisterde
nasie te herbou. Dit is slegs die verklaarde missie,
maar daar sit meer agter.

Die betrokkenheid van groot globale korporasies
en finansiële instellings, insluitend BlackRock, JP-
Morgan, Citi, Sanofi en Philips, en nog 400 ander,

dui op 'n wye verbintenis tot Oekraïne se herstel.
Of so lyk dit!

Hierdie gesamentlike poging is gebaseer op die
oortuiging dat daar 'n "geweldige geleentheid" is
vir private beleggers, soos opgemerk deur Stefan
Weiler van JPMorgan. 'n Klassieke geval van wins-
gedrewe motiewe verpak in altruïsme.

Sentraal tot hierdie inisiatief is Big Money se ven-
nootskap met die Kiev-regime. Die samewerking
tussen die Oekraïense regering en die private sek-
tor, insluitend sommige van die wêreld se mees in-
vloedryke finansiële instellings, laat 'n enkele belang-
rike vraag ontstaan: Sal Oekraïne in die wêreld se
eerste Korporatiewe Land verander?

“Oorlog is goed vir besigheid”, vang die essensie
van hierdie inisiatief vas: die vernietiging wat kon-
flik veroorsaak, is 'n geleentheid vir aansienlike fi-
nansiële winste deur private beleggers. Die rol van
private kapitaal in post-konflik heropbou sal 'n be-
duidende invloed uitoefen op die ekonomiese en
politieke landskap van die na-oorlogse Oekraïne.

Die verbintenis tussen BlackRock, een van die
wêreld se voorste beleggingsfirmas, en Oekraïne,
dui op 'n verdieping van 'n verhouding tussen Big
Money en die Oekraïense regering, 'n vennootskap
wat geleidelik ontwikkel het sedert laat 2022. Hier-
die samewerking het begin toe Oekraïne die kun-
digheid van BlackRock se raadgewende arm, McKin-
sey, gesoek het om effektiewe strategieë te on-
dersoek om beduidende kapitaalbeleggings te lok.

Teen Februarie het JPMorgan ook by hierdie
groeiende alliansie aangesluit, wat 'n beduidende
uitbreiding van Ukraine, Inc. beteken het. Die be-
trokkenheid van hierdie finansiële grootmense is
in die openbaar erken deur Oekraïne se president,
Volodymyr Zelenskyy, wat 'n duidelike bewys is
van die erns van hierdie vennootskap.

Die formalisering van hierdie verhouding is ver-
der verstewig deur die ondertekening van 'n Memo-
randum van Verstandhouding (MoU) tussen Black-
Rock en Oekraïne se Ministerie van Ekonomie in
November 2023.

In 'n belangrike vergadering aan die einde van
Desember 2022 het Zelensky en BlackRock se
uitvoerende hoof, Larry Fink, ooreengekom op 'n
beleggingstrategie wat die komende pogings sou rig.

Die verband van internasionale diplomasie en
ondersteuning vir Oekraïne se herstelpogings het
'n simboliese en strategiese platform in Londen
gevind, net op die punt van die Oekraïne-herstel-
konferensie. Koning Charles III, 'n bekende globa-
lis, het 'n noemenswaardige onthaal by St James's
Paleis aangebied. Hierdie byeenkoms was nie bloot
'n seremoniële gebeurtenis nie, maar 'n samevloei-
ing van politieke en burgerlike hiënas. Onder die
gaste was die eerste minister van Oekraïne, Denys

Shmyhal; die president van die Europese Kom-
missie, Ursula Von der Leyen; en Sy Majesteit se
Ambassadeur in Oekraïne, Dame Melinda Simmons.

Die tydsberekening van die Oekraïne-herstel-
konferensie in Londen, aangebied deur die Kyiv-
regime en die Britse regering op 21-22 Junie 2023,
het byna voorspelbaar gelyk, net voor die "Mislukte
Staatsgreep" van 23-24 Junie 2023 deur Prigozhin
namens die Wagner-groep. Dit lyk na net te veel om
toevallig te wees.

Die Londense konferensie het ook gedien as 'n
voorloper van die onthulling van die Oekraïne On-
twikkelingsfonds, 'n sleutelinisiatief wat nog in sy
beplanningstadium is, in afwagting op die beëin-
diging van vyandelikhede met Rusland om ten volle
van stapel te stuur. Maar die beleggers en inter-
nasionale belanghebbendes het 'n voorskou gekry
van die fonds se potensiaal om baie geld te maak.
Die finansiële omvang wat nodig is vir Oekraïne se
na-oorlogse heropbou skep 'n geweldige uitdaging,
onderstreep deur die Wêreldbank se skatting in
Maart dat $411 miljard nodig sou wees vir herbou-
pogings. Hierdie syfer het sedertdien toegeneem
as gevolg van voortdurende Russiese militêre ak-
sies, wat die ontwikkelende en dinamiese aard van
Oekraïne se behoeftes beklemtoon.

Te midde van hierdie omstandighede is 'n formele
fondsinsamelingdoelwit nie vasgestel nie; individue
na aan die inisiatief dui egter 'n ambisieuse strate-
gie aan om laekoste-kapitaal te versamel uit 'n meng-
sel van regeringsentiteite, filantropiese skenkers, soos

dié, asook internasionale finansiële instellings. Die
doel is om hierdie aanvanklike kapitaal te benut om
'n aansienlik groter volume private beleggings te lok,
wat die aanvanklike uitgawe moontlik met 'n faktor
van vyf tot tien kan verhoog.

BlackRock en JPMorgan dra hul dienste pro bono
by, wat op sigself al snaaks voorkom. Hierdie filan-
tropiese gebaar sal hierdie finansiële reuse voor-
delig posisioneer en hulle voorlopige insigte gee oor
potensiële beleggingsgeleenthede binne die land.
Soveel vir pro bono-dienste!

BlackRock se aanbeveling vir Oekraïne beklem-
toon die noodsaaklikheid om 'n ontwikkelingsfinan-
sieringsbank te stig wat daarop gemik is om beleg-
gingsgeleenthede oor belangrike sektore soos in-
frastruktuur en klimaatsverandering te versag en
landbou te identifiseer en te verbeter. Die doel is om
hierdie ondernemings aantreklik te maak vir pen-
sioenfondse en ander entiteite wat langtermynbe-
leggings soek. Die rasionaal agter die betrokkenheid
van JPMorgan lê in sy bekwame skuldbestuurkun-
digheid, wat noodsaaklik is vir die bestuur van die
komplekse finansiële landskappe van post-kon-flik-
heropbou. Ten spyte van die algemene beleggers-
geneigdheid om te wag vir die beëindiging van
vyandelikhede, is die proaktiewe houding van Oe-
kraïne, soos uitgelig deur Weiler van JPMorgan,
deurslaggewend.

Hier is 'n vinnige tydlyn van 'n land wat in 'n kor-
porasie verander:

November 2022: Die grondliggende ooreenkoms
tussen Oekraïne se Ministerie van Ekonomie en
BlackRock, tesame met konsultasie-ondersteuning
van McKinsey, is die begin van 'n gestruktureerde
benadering tot Oekraïne se post-konflik-heropbou.

Desember 2022: 'n Belangrike oomblik in die chro-
nologie het plaasgevind toe 'n ooreenkoms bereik
is tussen BlackRock se uitvoerende hoof, Larry Fink,
en die Oekraïense president Volodymyr Zelensky.

Februarie 2023: Die insluiting van JPMorgan by die
BlackRock-geleide heropbouprojek vir Oekraïne
het 'n nuwe dimensie van finansiële kundigheid by-
gevoeg, veral in skuldbestuur en beleggingstrategie.

18 Junie 2023: Die Afrika-vredesinisiatief in Sint
Petersburg het 'n verklaring deur president Poetin
oor die onsuksesvolle vredesonderhandelinge van
Maart 2022 vertoon. Vrede is sleg vir geld.

21-22 Junie 2023: Die Londense konferensie oor
Oekraïne se Reconstruction Bank, saam aange-
bied deur die Britse en Oekraïense regerings, het

'n platform vir internasionale dialoog en samewer-
king gebied.

23-24 Junie 2023: Die Prigozhin-Wagner-"Rebellie"
het ontvou.

Die strewe na heropbou is heeltemal verweef met
die belange van hierdie finansiële reuse, wat daar-
op dui dat die pad na herbou geplavei is met moti-
verings wat finansiële winste prioritiseer bo die
welsyn van die Oekraïne se bevolking.

Die vooruitsig dat Oekraïne in 'n toestand van
aansienlike skuld ingelui sal word, wat lei tot on-
derdanigheid en oorheersing deur eksterne finan-
siële magte, is die enigste waarborg. So 'n scenario
sal die land verskans in 'n siklus van afhanklikheid,
wat moontlik uitloop op massa-armoede en sosiale
verwoesting onder die dekmantel van heropbou.

Die privatisering van ongeveer 1 000 staatsbates
vroeg in 2024 is deur Vitaliy Koval, voorsitter van
die Staatseiendomsfonds van Oekraïne (SPFU)
uiteengesit.

Alhoewel dit aangebied word as 'n geleentheid vir
die ontwikkeling van klein- en mediumgrootte on-
dernemings (SMB's), sal Groot geld die werklike
begunstigdes van hierdie proses wees.

Dit sal lei tot die erosie van die plaaslike sake-
ekosisteem, wat groot beleggers bevoordeel en die
kloof tussen die rykes en die armes verdiep.

En dit is hoe Oekraïne sal verander in Oekraïne
Ingelyf.

Hermanus van der Schyff

Gaan in die winkel waar jy gereeld koop en kyk
hoe soek mense ander produkte waarmee hulle 'n
paar rand of selfs net sente kan spaar. En dit is nie
die arm gedeelte van die area waar jy bly nie. Dit
is die mense waar jy kan sien voorheen die mid-
delklas was.

Nou wat sou die mense ook afgedruk het na die
arm klas? Alles is toe te skryf aan hoe die ANC
regeer. Jy dink jy het nog 'n billike werk, dan is jy
die een wat ontslaan word omdat die maatskappy
nie meer jou salaris kan betaal nie. Of die maat-
skappy word genoodsaak om sy blanke werksmag
te verminder om aan die regering se rassistiese
swart bemagtigingsdoelwitte te voldoen. 

Dit veroorsaak natuurlik dat iemand wat nog aan-
bly in die maatskappy, nou ook jou werk moet doen.
Dit is oorwerk en na werksure nog werk. Die per-
soon wat jou werk moes doen word nou so oorlaai
dat hulle breekpunt bereik en bedank om hulle
gesondheid te beskerm. Die mense wat ter wille
van die kwotas aangestel is, het in elk geval nie
noodwendig die kundigheid nie, en doen daarom
niks behalwe om ‘n pos te vul nie.

Die maatskappy is nou in 'n dilemma, want wie
gaan nou die twee persone se werk doen? Die maat-
skappy moet nou besluit om iemand te kry om die
werk te doen, of hulle moet hul werksaamhede af-
skaal. En dit is die pad na die toemaak van die be-
sigheid.

Wat lê voor vir die werkers wat hul poste verloor
het? Hulle moet met hul bewyse van goeie werks-
etiek en goeie opleiding van een maatskappy na
'n ander rondloop om te kyk of hulle 'n goeie werk
kan losslaan. Die maatskappye wat nog goed doen,
kan nou kies en keur.

Ons kan die groei in werkloosheid sien in die groei
van bedelaars en motorwagte.

Ek het vroeër geskryf hoe korrupsie en diefstal toe-
neem. Jou huispaaiement, motorafbetaling, ver-
sekering en dan nog die hoë kragrekening, maak
dit vir baie persone moeilik om alles te betaal. So
trek jy na die goedkoper dele en jou kinders kan
nie meer na hul topskole gaan nie.

Die regering wat moet sorg dat jou lewensom-
standighede nie tot niet moet gaan nie, mors ons
geld en korrupsie floreer in al wat 'n staatsdepar-
tement is.  

Selfs Die Afrikaner sukkel om voldoende finan-
sies te kry om gereeld te verskyn. Dit is hoekom
ons al paar keer gevra het vir ondersteuning. So
vra ek vandag weer dat die lesers dit ernstig oor-
weeg om donasies aan Die Afrikaner te maak.
Wees verseker dat dit nie vermors sal word nie en
slegs vir die uitgee van die tydskrif gebruik sal word.

Let ook op die oproep van die HNP se leier elders
in hierdie uitgawe.

Vanaf die lessenaar van die Hoofsekretaris

Kommentaar

(Van bladsy 2)

en die DA word gesien as die gesig van die Veel-
partyhandves. Daarom dat die DA in meningspel-
ings ook verbeter, en daar kan aanvaar word ten
koste van die kleiner partye in dié koalisie.

Een van die partye in die Veelpartyhandves, is die
VF Plus, wat gestig is op Afrikaner-sentiment en met
die sterk klem op ‘n Afrikanervolkstaat, en dus tra-
disioneel die Afrikanerstem getrek het. Die VF Plus
se bekendstelling van sy manifes, was gekenmerk
aan dieselfde vertoon van T-hemde en vlaggies
met die party se embleem daarop, soos Helen Zille
dit destyds vir die DA vervolmaak het. Maar hierdie
keer was daar meer: talle swart en kleurlinglede
het hulle openlike steun vir die VF Plus betoon, en
is met ope arms deur die VF Plus- leierskap aanvaar.

Meer nog: Die VF Plus het sy verkiesingsmanifes
in al elf formele landstale vertaal, en daarmee die
absolute onbetwiste voortou geneem in sogenaam-
de nasiebou, in ‘n enkele staat waar sy eie Afri-
kaanse taal nou maar net een van elf is, soos wat
die ANC dit nou al vir drie dekades doen.

Die manifes self het nie veel om die lyf nie. Van
werklike Afrikanersentiment is daar niks oor nie,
behalwe na so ‘n flou verwysing na minderhede.
Die Afrikaner is nou ook vinnig besig om ‘n min-
derheid in VF Plus te word, en sy huidige minder-
hede gaan sy meerderheid word, en sit die Afri-
kaner maar weer net met niks. Die verwysing na
minderheidsbelange is nie veel meer as ‘n uitge-
suigde en smakelose fopspeentjie nie.

Daar word sterk pleidooie gelewer dat mense tog
net moet gaan stem. “Stem teen die ANC”, is die
argument. Maar om téén die ANC te stem, moet
mens vir ‘n ander party stem. Wat nou gemaak as
die beskikbare partye nie één werklik Afrikanerbe-
lange dra nie, en so stilweg onomkeerbaar in die
multikulturele, veelrassige en sinkretistiese een-
heidstaat verstrengel geraak het? Dit is soos om
tussen die duiwel en die diep blou see te wees –
die een keuse is so sleg as die ander een.

Geen wonder nie dat al hoe meer mense oorweeg
om buite stemming te bly, want waarskynlik gaan
‘n kruisie op enige plek jou gewete aankla.

‘n Interessante inset oor waarom mense nie gaan
stem of behoort te stem nie, kom uit die pen van ‘n
bekende in HNP en kultuurkringe, mnr. Meinhard
Peters. Hy sê: “Die grootste praktiese nadeel van
deelname aan die verkiesing (m.i.) is die koste wat
mense aangaan, en die energie wat dit verg van
mense, energie wat beter belê kan word. Twee-

dens, word mense ingesuig in samewerkingsoor-
eenkomste en koalisiepolitiek, waar hulle gou ver-
geet waarvoor hulle staan. Die alternatief is om
aan jou eie strategie te werk, d.w.s. jou eie plan.”
Dit is presies wat die verkiesingsmanifeste reeds
bewys het.

“Onafhanklike” Verkiesingskommissie

Die verkiesing word geadministreer deur die “On-
afhanklike” Verkiesingskommissie, OVK.

Oor die onafhanklikheid hang daar natuurlik ‘n groot,
baie groot, vraagteken. Dié instelling word deur die
land se grondwet, wat hoofsaaklik deur die ANC
opgestel is, gereguleer, en deur ondersteunende
wetgewing wat ook deur die ANC opgestel is. Ver-
der word die topstruktuur aangestel deur die re-
gering en parlement, wat deur die ANC beheer
word. Hulle sal sorg dat dit hulle mense is wat die
septer swaai en mooi na opdragte luister. In die
vorige uitgawe het ons al die opmerking gemaak
dat dit naïef sou wees om te dink dat die ANC nie
ook kader-ontplooiing daar toegepas het nie, as
hulle dit selfs tot in die hoogste howe kon regkry.

Die onafhanklikheid van die OVK is dus geen ge-
gewe nie, inteendeel. Dit beteken dat hulle waar-
skynlik politieke opdrag het om te sorg dat ope-
rasionele uitkomste tot voordeel van die werkge-
wers, die ANC, sal wees. Is ‘n verkiesingsuitslag
wat deur dié instelling uitgebring word, geloof-
waardig? Enige deelnemende party of onafhank-
like kandidaat, doen dit op die reëls wat die OVK
daarstel. Dit beteken ook dat hulle die uitslag moet
aanvaar en hulle daaraan onderwerp. Appélpro-
sesse na die tyd, is hoogstens oefeninge in fu-
tiliteit, want die OVK se woord sal aanvaar word.

Al sou die bostaande politieke argumente rondom
die OVK minder swaar gewig dra, is daar steeds
die praktiese implikasies. Die OVK se begroting is
hierdie jaar met etlike miljoene rande gesny. Dit
beteken dat hulle minder mense in diens kan neem
om te help met die verkiesing, veral op stemdag.
Die media gaan op stemdag weer genoeg berigte
dra van stembusse wat laat open, stembriewe wat
nie afgelewer is nie, en dergelike rillerverhale. Dan
word daar op ‘n “vrye en regverdige” verkiesing
gehoop? Selfs Rooikappie sal dit nie glo nie.

Interessant genoeg weet die deelnemers aan die
verkiesing dat die OVK nie te vertrou is nie. Die DA
en tien ander deelnemers aan die Veelpartyhand-
ves het reeds briewe geskryf aan Amerika en ver-
skeie Europese lande om te help om te verseker
dat die verkiesing glad verloop en nie gemanipu-
leer word nie. Aan die ander kant is die ANC so

briesend hieroor, dat hulle die figuurlike slange wil
vang. Waarom is hulle so kwaad daaroor? Wat
weet hulle wat ons nie weet nie?

Ongerymdhede begin klaar sy kop uitsteek by die
OVK. Terwyl partye self die reg het om hulle kan-
didaatlyste bekend te stel, en die OVK eers die
lyste moet deurgaan, het van die partye se lyste al
voortydig uitgelek. Dit kom neer op ‘n daad van
oneerlikheid en vertrouensbreuk. Natuurlik word “’n
amptenaar” nou daarvoor blameer en gesoek, maar
dit is duidelik dat die instelling dan geen behoor-
like ondersoek gedoen het na die integriteit en
eerlikheid van die mense wat hy aanstel nie. Dit is
‘n klad op die OVK se naam, en slegs opportuniste
sal glo dat dié instelling wel ‘n verkiesing kan deur-
trek. Weer eens is dit helaas so dat die OVK se
uiteindelike stemuitslag dié een wees wat gaan
staan en waaraan almal gehoor moet gee. Elke
kieser wat gaan stem, moet die moontlikheid voor-
sien dat daar met sy stem geknoei kan word.

Gaan kyk ook gerus na ‘n video van die HNP se
Inligtingsdiens oor die chaos wat dreig onder be-
heer van die OVK-proses by:

https://www.youtube.com/watch?v=Ks_PDvum_RI

Skynheilige Bestel

Afgesien van die verkiesing, drup die bedeling
waarin ons tans sit van skynheiligheid en dubbele
standaarde, terwyl die regering se regulering van
alles en nogwat, ‘n sterk kommunistiese stempel
daarop afdruk.

Ons gaan hier ‘n paar feite stel, bloot om die skyn-
heiligheid uit te lig, en nie omdat ons dink dit is reg
nie, en gaan dus nie etiese of godsdienstige argu-
mente hierby betrek nie.

Maar aan die een kant het ‘n twaalfjarige kind die
reg om sonder medewete van haar ouers, ‘n abor-
sie te ondergaan, omdat sy kwansuis “die reg het
om oor haar eie liggaam te besluit.” Daarteenoor lê
‘n 87-jarige terminale kankerlyer in ‘n bed en skree
van die pyn, en vra om daarvan verlos te word
deur pynstillende medisyne wat selfs die dood
veroorsaak. Dié persoon het skynbaar geen “reg
om oor sy of haar eie liggaam te besluit” nie.

‘n Agtienjarige wat op dié ouderdom uit standerd
ses geskop word omdat hy nie die mas kan opkom
nie, kan gaan registreer en stem en deel word van
‘n land se hoogste besluitneming om ‘n regering
aan te wys, maar waarskynlik kan hy nouliks lees
of skryf.

‘n Twintigjarige voorman op ‘n boer se plaas, wat
matriek voltooi het en al kursusse agter sy naam

het, kan geen wapen kry om homself of die plaas-
bewoners te help beskerm in ‘n gemeenskap wat
uitgesonder word om aangeval en vermoor te
word, want hy moet 21 jaar oud wees daarvoor.

‘n Werker het geen reg om ‘n salarisaanbod van ‘n
moontlike werkgewer te aanvaar nie as die werk-
gewer nie die regering se voorskriftelike minimum-
loon aanvaar nie, selfs al wil die werker vir minder
werk om darem die pot aan die kook te hou. As hy
dus nie die werk kry nie, moet hy tevrede wees met
die staat se toelaag van R350 per maand. Die 12-
jarige het die “reg” om oor haar eie liggaam te
besluit. Die honger werker wat wil werk, het nie die
“reg” om te besluit waarvoor hy bereid is om te
werk nie.

Die regering is vir die soveelste keer by die Inter-
nasionale Strafhof in Den Haag om te kla oor Israel
se optrede in Gaza teenoor die ANC se Hamas-
vriende. Die ANC is ‘n groot kampvegter vir die so-
genaamde “tweestaat”-model vir Israel, waar ‘n
aparte onafhanklike staat vir die Palestyne gegee
word, en Israel moet natuurlik die grondgebied
daarvoor voorsien.

Ongeveer in 2015 het die Boere-Afrikanervolks-
raad al ‘n afvaardiging na Ramaphosa, toe nog ad-
junk onder Zuma, gestuur om dieselfde te eis vir
die Afrikaner wat ook vryheid in ‘n eie grondgebied
eis. Ramaphosa het hulle in wese uitgelag, en, nut-
teloos om te sê, het van beloofde opvolggesprekke
oor dié saak ook dadels gekom.

In hierdie skynheilige bestel mag sommiges vir
hulleself besluit, en ander nie; en is sekere dinge
reg vir die een maar nie vir die ander nie.

Dit is ‘n bestel waarin ons as Afrikanervolk moet
uitkom, hoe gouer hoe beter.

As die hoofpyn na die verkiesing opgeklaar het, sal
dit hopelik die geleentheid wees vir Afrikaners wat
wel vryheid in ‘n eie vaderland wil hê, om daaroor
kragte bymekaar te sit ten einde werkbare oplos-
sings te gee. Die verkiesing gaan nie daardie op-
lossings bied nie.

Perfek vir ’n blaaskans op pad na Namibië of Namakwaland. Ons bied billike 
selfsorg-akkommodasie vir enkelinge tot gesinne van 6. Alle kamers is toegerus

met lugverkoeling, DStv, ’n klein kombuisie met yskas, mikrogolf en ketel. 
Eetgerei, linne en handdoeke word voorsien.

Normale prys: R400 vir 2 persone - spesiale afslag vir lesers van Die Afrikaner.

082 338 0934 / admin@werdakamers.co.za

Oranjekas Spaar en Krediet Koöperatief Beperk           
Reg. 2009/003378/24

Belê ‘n enkelbedrag (tot 10,25% rente per jaar) of open ‘n spaarrekening en verdien rente vanaf
die eerste sent. (Belastingvrye perke soos deur SARS bepaal, is van toepassing). Bykomende
0,25% vir kerke, gemeentes en volks-instansies. 

Kom word deel van die grootste geregistreerde CFI (Co-operative Financial Institution) in SA.
Oranjekas is in proses van verdere finansiële lisensies en produkte. Kom help bou en word deel
van u eie finansiële reus, waar u tuis sal voel.  

Kasfin Edms Bpk is Oranjekas se filiaal wat aan ons lede, lewens- en korttermyn-
versekeringsdienste asook testamente lewer.
Oranjekas word gereguleer deur die SARB (SA Reserwebank) , Die NCR (National Credit Regulator) en Kasfin word gereguleer
deur die FSCA (Financial Services Conduct Authority). Terme en Voorwaardes geld. Individuele lenings en beleggingskontrakte vervat

alle voorwaardes en terme van individuele transaksies. 

Breek weg na finansiële vryheid! Kontak ons vandag nog:
  012 754 5454 

kontak@oranjekas.co.za 

Sal koalisies die 
geldvermorsing kan keer?

Die staat en die Reserwebank het tot 'n ooreen-
koms gekom waar die staat geld by die Reserwe-
bank vat. Dit was, sover ek weet, vroeër nie moontlik
gewees nie. Nou het die staat toegang tot goud en
valutareserwes wat moes dien om te keer dat die
land heeltemal bankrot raak. Sonder dié fondse
kan die land nie die rente van R1 miljard per dag be-
taal nie en ook nie buitelandse skuld verminder nie.
Nou delf hulle in die spaarbussie om geld te kry vir
hul maandelikse uitgawes.

Mens sal jou verwonder wat het gebeur met die
miljoene wat aan die land gegee of geleen is om
Covid-19-entstof beskikbaar te stel aan al die men-
se wat inentings wou hê? Dan was daar ook ander
geld wat deur die buiteland aan ons belowe is. Wat
het van dié projekte en die geld daarvoor gebeur?
Het dit ook soos ander staatsfondse net verdwyn?

Die groot vraag is hoe lank die Reserwebank se
emmertjies geld sal hou as die ANC aan bewind
gaan bly? Maar daar is ander partye wat net so
spandabelrig is. Dink byvoorbeeld aan die EFF en
hul hand in die toemaak van die VBS Bank. Wat
verder frustrerend is, is dat die ondersoek na die

Lesers sê hul sê
vandegraafhenk@gmail.com

Lesers is welkom om kort briewe en menings te
stuur aan vandegraafhenk@gmail.com

vir publikasie in Die Afrikaner. 
Die redaksie behou ten alle tye die reg voor om

briewe te plaas of nie te plaas nie, of om briewe te
verkort en taalkundig te versorg. Briewe met ’n

lasterlike of kwetsende inhoud sal nie vir 
publikasie in aanmerking kom nie.

(Red.)

diefstal van dié bank, teen Malema en sy tweede in
bevel, nie afgehandel kan word nie.

Dit maak die deur groot oop vir ander partye wat in
koalisies is, om die ANC uit knikker by die stem-
bus later vanjaar. Wat dopgehou sal moet word, is
of die koalisie sal hou. Die DA en die VF Plus het
nou 'n koalisie gesluit. Maar hoe lank gaan dit hou?
As jy na die verskille in beleid kyk, lyk dit of dit nie
hul samewerking in moeilike besluite in die par-
lement hul samewerking sal verseël nie. Die kanse
is groter dat die VF Plus oorgeneem sal word deur
die DA.

Die jaar 2024 sal beskou word as een van die be-
langrikste jare in die politiek van die land. Gaan die
koalisies hou of gaan van die huidige deelnemers
wegbreek en weer op hulle eie funksioneer? Of
gaan die DA die kleiner partye insluk en een groot
party vorm?

H van der Schyff
Pretoria



Liewe sus Katrien,

Die volryp somer verander sta-
dig in die najaar, vir my die lek-
kerste tyd van die jaar. Hier en
daar dwarrel 'n geel blaartjie grond
toe en die lug ruik heerlik na ryp
grassaad en droë bossies.

Toe ek Donderdagoggend met
my sakkie hekelwerk aanpiekel na
die koffiegeur rondom ou Union
no.8, het ek telkens gaan staan
om die lekkerte van die laat-
somer diep in te asem.

Vanoggend is Maria besig om
agter die toonbank van Handels-
pos te werk en ek vra waar Sarie
dan is. "Sy het net gou gaan in-
loer by Lafras en Pollonia wat
besig is om in te trek, ons het ge-
hoor die arme vrou voel glad nie
lekker nie. Sarie sal wel netnou
kom vertel wat haar makeer."

"Lafras is mos die nuwe intrek-
ker wat sulke mooi swepe vleg,"
sê Sienie. "As hy met leer kan
werk, wonder ek of hy my ou hand-
sakkie se handvatsel sal kan
regmaak."

"Maria, is daardie jou mooi bot-
terpot?" vra Lina. "Die enemmel
wat nou so terugkom in die mode
is darem so netjies en skoon, laat
my verlang na my kinderjare. Maar
Jakobus wil niks daarvan weet
nie, hy sê dis kombuisgoed en
nie vir die tafel nie."

Sarie kom vinnig by die deur in-
gestap. "Môre julle almal, is hier

Die Afrikaner is bevoorreg om weer 
Sus Lettie se briewe aan Sus Katrien te kan plaas.  

Alet Murray het hierdie briewe van ’n 
heelwat jonger Lettie aan ’n heelwat jonger
Katrien geskryf vir Die Afrikaner in die vroeë
tagtigerjare. 

Almal het maar saam met die jare gestap, en 
Alet het ingewillig om die avonture van Lettie en 
Servaas weer op te tel waar hulle tans in ’n 
ouetehuis woon...

nog koffie? Ek sê julle, ek het
nou 'n stewige beker Boeretroos
nodig. Ag Maria, sal jy vir my
aangee? Sommer drie lepels
suiker insit asseblief. "

"Sarie, jy lyk amper of jy 'n spook
gesien het! Sluk jou koffie en
vertel bietjie!" Sê Allegro.

Met 'n sug sit Sarie haar beker
neer. "Toe ek daar kom, sit die
arme vrou met haar voet op 'n
kussing, die groottoon soos 'n
rooi appeltjie van die jig. Ai, arme
mens krul behoorlik van die pyn.
Ek maak toe maar vir haar 'n
koppie tee en smeer 'n stukkie
brood daarby. Toe maak ek 'n
warmsak vol water en druk dit
onder die voet. Ons gesels hier-
oor en daaroor en dit lyk later of
sy bietjie beter begin voel.

"Ai, toe sien ek dit. Op ‘n tafeltjie
staan 'n blink kruik met 'n kameel-
perd op geverf. Die arme dier het
'n vreeslike lang, dun nek, die
horinkies is skoon in die kruik se
prop. Maar sy twee groot bruin
oë lyk of dit reg in my in loer.
Een van daardie goed waarna jy
nie wil kyk nie, maar jy kan jou-
self nie help nie, jy hou aan kyk.
Ek vra toe vir haar waar sy die
interessante kruik gekry het.

"O," sê sy. "Dis my eerste man,
Stefanus, wat daarin is. Ek meen
sy as. Nou trek hy oral saam met
ons, ons kon hom mos nie alleen
laat agterbly nie."

"Maar gee jou huidige man nie

om nie?" vra ek haar.

"Nee, hy sê dis goed so, Stefa-
nus sit mooi stil. Boonop, as La-
fras doodgaan, wil hy ook so 'n
bottel hê maar daar moet 'n re-
noster op wees."

"Toe draai ek maar op my stoel
dat die oë vir my rug kyk. Ek sê
vir julle, so vinnig het ek lanklaas
koppies gewas. Toe gee ek pad."

Kwarta het nou opgestaan en
maak nog koffie. Almal is stil, jy
hoor net die geklik van breipenne.

"Ag, die arme Eerwaarde het al-
weer werk om te  gaan doen. Ek
dink die bottel moet begrawe word,
netnou breek hy as sy afstof en
wat dan?" sê Bettie. "Maar ek
gaan nie kuier waar daardie maer-
nek-kameelperd vir my loer so
reg uit die kruik uit nie. Nee-a."

Nouja Sus, hier is nou 'n nuwe
tameletjie. Gelukkig het ons vir
wyse Servaas.

Groete ook aan ou Swaer.

Jou liefhebbende
Sus Lettie.

Herstigte Nasionale Party
Posbus 18826, Pretoria-Noord, 0116    Tel 079 752 4898    

e-pos: hnpvansa@gmail.com

Debietorderopdrag

Titel: Prof.       Dr.      Mnr.      Mev.      Mej.  

Van en Voorletters: _________________________________________

Adres:  _______________________________ Sel.     ______________________________

_______________________________ E-pos ______________________________ 

_______________________________

Poskode: __________

ID Nr: ___________________________ Datum: _______________

AAN: Herstigte Nasionale Party, Posbus 18826,  PRETORIA-NOORD,  0116.

Geagte Meneer MY OOREENKOMS: MAANDELIKSE BYDRAE

Die besonderhede van my/ons* bankrekening is soos volg:

BANK _________________________________

TAKNAAM EN DORP _________________________________

TAKNOMMER:  _______________          REKENINGNOMMER: _________________________ 

TIPE REKENING: Tjek  Transmissie  Spaar  

BEDRAG: R _____________   ( _________________________________Rand) in woorde

Ek/Ons* versoek hiermee, “dra dit aan u op”, en magtig u om my/ons* rekening by bogenoemde bank (of ‘n ander bank of
tak waarheen ek/ons* my/ons* rekening mag oorplaas) met bostaande bedrag te debiteer ten opsigte van bogenoemde
ooreenkoms op die   1e    16e  dag van elke maand met ingang _____________________. Alle sodanige onttrekkings uit
my/ons* bankrekening deur u word behandel asof dit deur my/ons* persoonlik onderteken is. 

Ek/Ons* stem toe om enige bankkoste met betrekking tot hierdie debietorderopdrag te betaal. Hierdie magtiging kan deur
my/ons* gekanselleer word deur aan die HNP skriftelik dertig dae kennis te gee, maar ek/ons* verstaan dat ek/ons* nie
op ‘n terugbetaling van bedrae geregtig is wat u onttrek het terwyl dié magtiging van krag was nie. Die ontvangs van hier-
die opdrag deur u word as ontvangs daarvan deur my/ons* bank (soos die geval mag wees) geag.

Onderteken te  ______________________ op hierdie ______ dag van ________________ 2024.

_______________________________
HANDTEKENING *Skrap wat nie van toepassing is nie 

